
MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
1 2  OKTOBER 2020 

PERKARA : 4(B)(IV)1 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

1 .  Senaraikan program-program pasca COVID-19 kepada penjaja 
penjaja dalam KADUN Batu Lancang dan pelan tindakan bagi 
memastikan kelangsungan aktiviti penjaja dapat diteruskan. 

YB. JAGDEEP SINGH DEO AIL KARPAL SINGH 
MENJAWAB BAGI PIHAK Y.A.B. KETUA MENTERI 

1 .  Kerajaan Negeri sememangnya mengambil berat ke atas nasib 
penjaja yang terkesan akibat pandemik COVID-19 untuk 
meneruskan kelangsungan hidup menyara keluarga. Untuk itu, 
Kerajaan Negeri melalui Pihak Berkuasa Tempatan (PBT) telah 
mengambil inisiatif melalui program-program pasca COVID-19 
bagi membantu penjaja-penjaja dalam KADUN Batu Lancang 
khususnya melalui initiatif berikut:- 

( i) Menggalakkan penjualan melalui  platform atas talian 
seperti Jorn Beli Online (JBO@MBPP) iaitu dengan 
memudahcara pendaftaran penjaja pasar, kompleks dan 
tapak penjaja dengan ejen penghantar DeliveryEat. 
Program ini dilancarkan bagi membantu penjaja untuk 
meningkatkan jualan dalam masa yang sama dapat 
mematuhi SOP bagi menangani penu laran COVID-19 ;  

( i i)  Melancarkan program inisiatif tan pa tunai bagi pasar awam 
seluruh negeri Pulau Pinang dengan kerjasama Kerajaan 
Negeri dan Bank Negara ; 

(ii i) Mengecual ikan sewa gerai bagi bu lan April h ingga Julai 
2020; 

(iv) Memberikan sumbangan Bantuan Prihatin RM500 kepada 
penjaja berlesen di kompleks, pasar, tapak penjaja, pasar 
malam dan penjaja bertagging; dan 

(v) Membenarkan peniaga beroperasi sepenuhnya tanpa 
penggil iran perniagaan mulai 1 Ju la i  2020 dengan syarat 
mematuhi SOP yang ditetapkan. 

Seterusnya, pelan tindakan yang telah dilambil oleh Kerajaan 
Negeri melalui PST bagi memastikan kelangsungan aktiviti 
penjaja di KADUN Batu Lancang dapat diteruskan adalah seperti 
berikut: 

(i) Merancang menyediakan chiller di setiap pasar awam 
untuk memastikan bekalan ayam bersih mencukupi bagi 
memenuhi permintaaan pelanggan; 

( i i ) Membangunkan Pusat Penyimpanan dan Pengedaran 
Ayam Bersih Berpusat dan penambahan tempat letak 
kereta di kawasan KADUN Batu Lancang agar dapat 
meningkatkan bi langan pelanggan ke pasar; 

( i i i )  Menggalakkan aktiviti pasar malam berkonsepkan food 
truck pada setiap hari Sabtu; dan 

(iv) Melakukan survey berhubung pandangan orang awam 
bagi meningkatkan mutu perkhidmatan di pasar/kompleks 
melalui Request For Idea. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)2 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

2. Apakah status pelaksanaan Projek Pusat Pengedaran Ayam 
Berpusat di Batu Lancang dan cadangan penambahbaikan 
projek tersebut ke arah mengurangkan masalah tempat letak 
kenderaan? 

YB. JAGDEEP SINGH DEO AIL KARPAL SINGH 
MENJAWAB BAGI PIHAK Y.A.B. KETUA MENTERI 

2. Status terkini pelaksanaan pembangunan Projek Pusat 
Penyimpanan dan Pengedaran Ayam di Batu Lancang adalah 
merangkumi kerja-kerja tapak, kerja-kerja infrastruktur dan kerja 
kerja bangunan (termasuk piling dan kerja-kerja struktur 
bangunan). Pelaksanaan projek adalah mengikut jadual dan 
setakat ini telah mencapai peratusan siap kerja sebanyak 32%. 

Langkah penambahbaikan diambil oleh Majlis Perbandaran 
Pulau Pinang (MBPP) bagi mengurangkan masalah tempat letak 
kereta adalah dengan menyediakan 5 tingkat tempat letak 
kenderaan yang boleh menampung 226 petak tempat letak 
kereta bagi menangani kekurangan tempat letak kenderaan di 
sekitar Pusat Pengedaran Ayam Berpusat di Batu Lancang. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)3 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

3. Nyatakan pelan tindakan bagi mengatasi supply chain breakdown 
akibat dari larangan penyembelihan ayam semasa Perintah 
Kawalan Pergerakan (PKP). 

YB. JAGDEEP SINGH DEO AIL KARPAL SINGH 
MENJAWAB BAGI PIHAK Y.A.B. KETUA MENTERI 

3. Semasa tempoh Perintah Kawalan Pergerakan (PKP), isu rantaian 
bekalan terputus bagi daging ayam tidak timbul kerana industri 
penternakan ayam adalah termasuk dalam perkhidmatan perlu 
(essential services) untuk memenuhi keperluan asas penduduk. 
Bekalan daging ayam adalah stabil memandangkan pengeluaran 
hasil adalah melebihi keperluan tempatan. 

Sistem pengeluaran bekalan komoditi utama ini telah dijadualkan 
kapasiti pengeluaran untuk tujuan bekalan mengikut permintaan. 
Oleh yang demikian, kekurangan bekalan daging ayam dalam 
tempoh yang singkat tidak sepatutnya berlaku. Jabatan 
Perkhidmatan Veterinar juga tidak mengenakan larangan 
pembekalan daging ayam bagi memenuhi keperluan tempatan. 

Sekiranya rantaian bekalan terputus bagi daging ayam, pelan 
tindakan yang akan diambil adalah seperti berikut: 

(i) Menyediakan Pusat Pengedaran ayam melalui tempat 
penyembelihan sedia ada iaitu loji penyembelihan bertaraf 
persijilan Veterinary Health Mark (VHM) di bawah kelolaan 
Jabatan Perkhidmatan Veterinar; 

(ii) Menyediakan penyejuk (chiller) di pasar Majlis Bandaraya 
Pulau Pinang (MBPP) yang terlibat untuk pembekalan ayam 
yang terjamin bersih dan segar yang kini sedang dalam 
perancangan; dan 

(iii) Membina sebuah pusat pengedaran ayam berpusat oleh 
MBPP di kawasan Batu Lanchang yang dijangka akan siap 
pada tahun 2021. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)4 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

4. Adakah Pihak Berkuasa Tempatan (PBT) mempunyai 
perancangan untuk menjadikan kawasan Batu Lancang sebagai 
kawasan tarikan pelancong melalui projek pengindahan landskap 
dan sebagainya? 

YB. JAGDEEP SINGH DEO AIL KARPAL SINGH 
MENJAWAB BAGI PIHAK Y.A.B. KETUA MENTERI 

4. Kerajaan Negeri melalui Pihak Berkuasa Tempatan (PBT) iaitu 
Majlis Bandaraya Pulau Pinang (MBPP) telah mempunyai 
perancangan untuk menjadikan kawasan Batu Lanchang sebagai 
kawasan tarikan pelancong melalui projek pengindahan landskap 
dan sebagainya. Lokasi cadangan projek pengindahan landskap 
adalah di Jalan Masjid Negeri yang menjadi laluan utama orang 
awam dan pelancong asing. Projek pengindahan landskap ini 
menampilkan identiti dan imej Negeri Pulau Pinang dari segi 
pemilihan pokok-pokok landskap berbunga yang sesuai dengan 
warna rasmi Pulau Pinang iaitu warna kuning dan biru termasuk 
reka bentuk dan pemasangan lampu jalan di jalan-jalan utama. 
Selain itu, terdapat juga taman-taman bagi pemajuan di kawasan 
Batu Lanchang telah disyaratkan untuk dilengkapi projek 
pengindahan landskap supaya kawasan Batu Lanchang menjadi 
sebagai salah satu kawasan tarikan pelancong dalam dan luar 
negerl. 

Selain kawasan Batu Lanchang, kawasan berdekatan yang dinaik 
taraf dengan projek penghijauan taman kejiranan dan tanah 
lapang adalah di Lebuh Sungai Pinang 7, Lengkok Free School 
dan Medan Terengganu yang dilengkapi oleh pemasangan lampu 
solar dan alat senaman. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(1V)5 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

5. Apakah perancangan Kerajaan Negeri dalam memastikan 
bekalan air bersih tidak mengalami gangguan semasa musim 
kemarau? 

YB. ZAIRIL KHIR JOHARI 
MENJAWAB BAGI PIHAK Y.A.B. KETUA MENTERI 

5. Perancangan Kerajaan Negeri dalam memastikan bekalan air 
besih tidak mengalami gangguan semasa musim kemarau 
ialah mengoptimumkan: 

(i) Pelepasan air mentah dari Empangan Air ltam dan 
Empangan Teluk Bahang; 

(ii) Perawatan air dari kesemua loji rawatan air; dan 

(iii) Pengepaman air terawat kepada semua sistem paip 
agihan. 

(a) Operasi Pembenihan Awan (OPA) 

Perbadanan Bekalan Air Pulau Pinang (PBAPP) telah 
memperakukan kepada Kerajaan Negeri Pulau Pinang, 16 
OPA dengan kerjasama Jabatan Meteorologi Malaysia 
bagi menambah taburan hujan di kawasan tadahan air 
empangan-empangan di negeri Pulau Pinang dan 
negeri Kedah. OPA telah dimulakan dari bulan April 2020. 
Fokus utama operasi ini ditumpukan kepada Empangan Air 
ltam dan Empangan Teluk Bahang di negeri Pulau Pinang, 
Empangan Beris dan Empangan Muda di Negeri Kedah 
(bagi menjamin paras air Sungai Muda yang membekal 

lebih 80% daripada bekalan air kepada negeri Pulau 
Pinang. 

(b) Sumber Kedua Empangan Teluk Bahang dari Kawasan 
Tadahan Air Sungai Pinang 

Menambah kapasiti takungan Empangan Teluk Bahang 
dengan membekalkan air mentah dari kawasan tadahan 
air Sungai Pinang, Balik Pulau melalui paip bergarispusat 
450mm sepanjang 8.6 km. 

Operasi tersebut telah dimulakan pada 10 September 
2020. Hasil inisiatif ini, Empangan Teluk Bahang akan 
menerima taburan hujan dari dua sumber iaitu, awasan 
tadahan air Teluk Bahang dan Sungai Pinang. lni akan 
meningkatkan jangka pengisian Empangan Teluk Bahang 
pada musim hujan yang telah bermula pada bulan 
September 2020. Penambahan kapasiti ini adalah kritikal 
sebagai persiapan menghadapi cabaran musim kemarau 
pada awal tahun 2021. 

( c) Kempen Penjimatan Air 

Melaksanakan kempen tersebut melalui kenyataan 
kenyataan media, bahan percetakan dan penyampaian 
mesej di saluran-saluran media sosial seperti website dan 
Facebook. 

(d) Pengoperasian Paip Berkembar Dasar Laut Ketiga 

Mempertingkatkan kapasiti bekalan air terawat dari Loji 
Sungai Dua di Seberang Perai Utara ke bahagian pulau 
melalui pemasangan paip berkembar dasar laut 
(submarine) ketiga. Projek ini telah dimulakan pada bulan 
September 2018 dan dijangka siap pada akhir tahun 2020. 
la melibatkan pemasangan paip berkembar bergarispusat 
1,200 mm sepanjang 3.2 km di bawah dasar laut dari 
Lebuh Macallum, Georgetown ke Butterworth dengan kos 
RM 114.3 juta. Paip berkembar dasar laut ketiga ini boleh 
membekalkan 315 juta liter sehari (jlh). Pengoperasiannya 
pada akhir tahun 2020 akan meningkatkan pembekalan air 
ke bahagian selatan pulau dan seterusnya mengurangkan 
bebanan pembekalan dari Empangan Air ltam dan 
Empangan Teluk Bahang. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)6 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

6. Senaraikan projek-projek infrastruktur awam yang telah, sedang dan 
akan dilaksanakan di KADUN Batu Lancang dari tahun 2018 hingga 
2021. 

YB. ZAIRIL KHIR JOHARI 
MENJAWAB BAGI PIHAK Y.A.B. KETUA MENTERI 

6. Jumlah keseluruhan projek-projek infrastruktur awam yang telah, 
sedang dan akan dilaksanakan di KADUN Batu Lancang dari tahun 
2018 hingga 2021 adalah sebanyak 51 projek dan disenaraikan 
seperti di LAMPIRAN A. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)7 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

7. Senaraikan projek-projek Kerajaan Negeri dan PBT yang 
dijadualkan dalam KADUN Batu Lancang yang telah diluluskan 
tetapi tidak dilaksanakan. 

(a) Nyatakan permasalahan pelaksanaan projek tersebut. 

YB. JAGDEEP SINGH DEO AIL KARPAL SINGH 
MENJAWAB BAGI PIHAK Y.A.B. KETUA MENTERI 

7. (a) Terdapat satu (1) projek Majlis Bandaraya Pulau Pinang 
(MBPP) yang dijadualkan dalam KADUN Batu Lancang 
yang telah diluluskan tetapi tidak dilaksanakan iaitu 
Cadangan Pembangunan Perumahan dan Pasar Awam 
Jalan Perak. Petender yang berjaya telah menarik diri atas 
faktor kewangan dan kemelesetan ekonomi semasa. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)8 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

8. Adakah Kerajaan Negeri berhasrat untuk menjadikan Kompleks 
Pasar Batu Lancang sebagai Solar Farming sebagai usaha 
penjimatan penggunaan elektrik? 

YB. JAGDEEP SINGH DEO AIL KARPAL SINGH 
MENJAWAB BAGI PIHAK Y.A.B. KETUA MENTERI 

8. Setakat ini, Kerajaan Negeri melalui Majlis Bandaraya Pulau 
Pinang (MBPP) tidak mempunyai sebarang perancangan untuk 
pemasangan sistem solar di Kompleks Pasar Batu Lancang. 
Namun begitu, ianya dapat dipertimbangkan selaras dengan visi 
Negeri Pintar Pulau Pinang. 

1D53/02 



MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)9 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

9. Nyatakan jenis guna tanah dalam KADUN Batu Lancang seperti 
kajian Pelan Struktur Negeri Pulau Pinang 2030. 

(a) Adakah kawasan ini akan mengalami kepadatan 
pembangunan menjelang 2030? 

YB. JAGDEEP SINGH DEO AIL KARPAL SINGH 
MENJAWAB BAGI PIHAK Y.A.B. KETUA MENTERI 

9. Keluasan tanah KADUN Batu Lancang adalah seluas 621.27 
ekar. Jenis guna tanah di dalam kawasan KADUN Batu Lancang 
berdasarkan Rancangan Struktur Negeri Pulau Pinang 2030 
(RSNPP 2030) yang telah diwartakan pada 24 Oktober 2019 dan 
pengkalan data SMARTPLAN adalah seperti berikut: 

Bil. Jenis Guna Tanah Keluasan Peratus (%) (Ekar) 
1 Perumahan 300.44 48.34 
2 Perniagaan 59.36 9.55 
3 lndustri 3.17 0.51 
4 Kemudahan Awam 61.70 9.93 
5 Kawasan Lapang 15.24 2.45 
6 lnfrastruktur 152.24 24.50 
7 Gunatanah Komited 14.24 2.30 
8 Semulajadi 4.74 0.76 
9 Tanah Kosong 10.14 1.63 
JUMLAH KESELURUHAN 621.27 100.00 

1 

(a) KADUN Batu Lancang terletak di dalam kawasan tumpuan 
pembangunan bercampur seperti perniagaan, perumahan, 
kemudahan, industri dan sebagainya. Rancangan Struktur 
Negeri Pulau Pinang (RSNPP) 2030, KAOLIN Batu Lancang 
berada di dalam Zon Keutamaan Pembangunan 1 yang 
merupakan kawasan strategik utama bagi projek-projek 
pelaburan. RSNPP 2030 juga telah menggariskan beberapa 
cadangan projek utama infrastruktur negeri yang berimpak 
tinggi yang terletak di dalam radius lima (5) kilometer dari 
kawasan KADUN Batu Lancang seperti berikut: 

(i) Sistem Transit Aliran Ringan berasaskan rel atau Light 
Railway Transit (LRT); 

(ii) Monorel; 

(iii) Projek Lebuhraya "Penang Island Link 1"; dan 

(iv) Jalan Pintasan Ayer ltam - Lebuhraya Tun Dr Lim 
Chong Eu 

Selain itu, terdapat pembangunan komited iaitu projek 
perumahan bertingkat seluas 14.24 ekar di dalam KADUN 
Batu Lancang yang telah diluluskan di peringkat 
Jawatankuasa Pusat Setempat (One Stop Center - OSC) 
Majlis Bandaraya Pulau Pinang (MBPP). Berdasarkan 
kepada data pembangunan terse but walaupun 
dijangkakan KADUN Batu Lancang akan mengalami 
kepesatan pembangunan dan kepadatan yang 
tinggi menjelang tahun 2030, ia akan dilaksanakan secara 
mampan dan terkawal. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)10 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

10. Nyatakan sebab-sebab berlakunya masalah pada Penang 
Smart Parking (PSP) pada awal September 2020. 

(a) Apakah ganti rugi yang diperolehi oleh PBT dan juga 
pengguna yang terjejas dari pengendali sistem berkenaan. 

YB. JAGDEEP SINGH DEO AIL KARPAL SINGH 
MENJAWAB BAGI PIHAK Y.A.B. KETUA MENTERI 

10. Pada 29 Ogas 2020, sistem Penang Smart Parking (PSP) telah 
mengalami masalah teknikal disebabkan oleh proses menaik 
taraf aplikasi PSP daripada versi 1. 7. 7 kepada versi 2.0.1. 
Langkah menaik taraf sistem UI/UX ini menarik minat lebih 400 
ribu pengguna untuk menaik taraf aplikasi PSP masing-masing. 
Proses menaik taraf ini telah melibatkan penggunaan data trafik 
yang terlalu tinggi pada pangkalan data seterusnya 
mengakibatkan aplikasi PSP tidak boleh diakses orang awam 
bermula 1 September 2020 sehingga 4 September 2020. 

Selain daripada pengguna, dashboard aplikasi ini juga tidak 
dapat diakses oleh penguatkuasa Pihak Berkuasa Tempatan 
(PBT) menyebabkan masalah dalam pengeluaran kompaun 
kesalahan Tempat Letak Kenderaan (TLK). Namun demikian, 
hasil daripada pembetulan dan mitigasi yang telah dilakukan 
oleh pihak pelaksana iaitu syarikat Hei Tech Padu Berhad, 
aplikasi PSP telah mula beroperasi seperti sedia kala pada 5 
September 2020. 

(a) Berikutan masalah teknikal yang telah dihadapi dalam 
tempoh bermula 1 September 2020 sehingga 4 
September 2020, pihak Majlis Bandaraya Pulau Pinang 

1 

(MBPP) telah menuntut 'Liquidated Ascertained 
Damages' (LAD) daripada pihak HeiTech Padu Berhad 
(HTP) bagi kegagalan tidak mematuhi 'Service Level 
Guarantee' (SLG) yang ditetapkan. Oleh itu, pihak HTP 
perlu membayar sebanyak RM13,002.00 kepada pihak 
MBPP sebagai bayaran ganti rugi disebabkan oleh 
kegagalan sistem tersebut. Pihak Majlis Bandaraya 
Seberang Perai (MBSP) pula menuntut supaya pihak HTP 
perlu membayar ganti rugi kepada orang awam yang 
terjejas dalam tempoh berlakunya masalah teknikal 
tersebut. Sehubungan dengan itu, penjelasan tuntutan 
ganti rugi kepada pengguna bagi kedua-dua kawasan 
MBPP dan MBSP adalah seperti berikut: 

(i) Membuat bayaran balik kepada pengguna bagi caj 
parkir harian/jam dan pas bulanan dari tempoh 1 
September 2020 hingga 4 September 2020; 

(ii) Membuat bayaran balik kepada pengguna yang telah 
membayar kompaun atas kesalahan tidak membayar 
TLK: I 

(iii) Membatalkan kompaun yang dikenakan ke atas 
pengguna yang gagal membayar TLK sepanjang 
tempoh pengecualian; dan 

(iv) Melanjutkan tempoh pengurangan bayaran kepada 
pengguna yang gagal membayar kompaun tempat 
letak kereta yang dikeluarkan 14 hari sebelum tempoh 
pengecualian tersebut. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)11 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

11. Senaraikan usaha-usaha yang telah dijalankan oleh Kerajaan 
Negeri dalam membantu penduduk Pulau Pinang yang terjejas 
akibat dari COVID-19. 

JAWAPAN OLEH Y.A.B. KETUA MENTERI 

11. Antara usaha yang telah dijalankan oleh Kerajaan Negeri dalam 
membantu penduduk Pulau Pinang yang terjejas akibat 
daripada penularan wabak COVID-19 menerusi Pakej Bantuan 
Rakyat Pulau Pinang 1.0, 2.0 dan 2.1 dengan peruntukan 
keseluruhan berjumlah RM155.5 juta adalah seperti berikut: 

(a) Pemberian Bantuan Khas Kewangan (BKK) secara one 
off kepada golongan yang paling terkesan seperti berikut: 

(i) RM500.00 kepada peniaga dan penjaja berlesen 
merangkumi peniaga pasar malam, pasar tani dan 
kendara saji (food truck), berniaga dalam kompleks 
makanan atau kedai persendirian (shop lot); 

(ii) RM500.00 kepada penjaja/penggerai yang 
mempunyai tagging dan berdaftar dengan Pihak 
Berkuasa Tempatan (PBT); 

(iii) RM500.00 kepada pemandu pelancong berdaftar; 

(iv) RM500.00 kepada penerima bantuan Jabatan 
Kebajikan Masyarakat (JKM) termasuk orang 
kurang upaya (OKU) dan penerima skim Agenda 
Ekonomi Saksama (AES); 

1 

(V) RM300.00 kepada pemandu e-hailing; 

(vi) RM500.00 kepada pesakit yang disahkan positif 
COVID-19 dan RM1 ,000.00 kepada waris pesakit 
COVID-19 yang meninggal dunia; 

(vii) RM300.00 kepada kakitangan barisan hadapan 
pelbagai agensi / jabatan Kerajaan Persekutuan; 

(viii) RM300.00 kepada kakitangan barisan hadapan 
kedua-dua PBT; 

(ix) RM300.00 kepada ahli Majlis Pengurusan Komuniti 
Kampung (MPKK) dan Jawatankuasa 
Pembangunan Wanita dan Keluarga (JPWK); 

(x) RM1 ,000.00 kepada masjid dan RM500.00 kepada 
surau; 

(xi) Penambahan RM200.00 dalam wang insentif 
tahunan kepada pemandu teksi dan penarik beca; 

(xii) RM500.00 kepada pengusaha kuda; 

(xiii) RM500.00 kepada pemandu bas I van persiaran 
dan kereta sewa / limosin pelancongan; 

(xiv) RM300.00 kepada pengusaha lancang air dan 
aktiviti pantai berlesen di Batu Feringghi; 

(xv) RM500.00 kepada pengusaha taska dan pusat 
jagaan kanak-kanak yang berdaftar dengan 
Jabatan Masyarakat dan tadika yang berdaftar 
dengan Jabatan Pendidikan Negeri Pulau Pinang; 

(xvi) RM400.00 kepada Nelayan Pesisir Pantai (Zan A); 

(xvii) RM500.00 kepada pengusaha kantin sekolah 
berdaftar di Pulau Pinang; 

(xviii) RM500.00 kepada syarikat penganjur acara (event 
management company) di Pulau Pinang; 

2 



(xix) RM1 ,000.00 kepada Pertubuhan Rumah lbadat 
Bukan Islam (RISI); 

(xx), RMS00.00 kepada Pertubuhan / Persatuan yang 
aktif dan berdaftar di Pulau Pinang; dan 

(xxi) RMS00.00 kepada pengusaha penjual akhbar dan 
buku Pulau Pinang. 

(b) Pengecualian sewa bu Ian an bagi Ru mah Sewa Kerajaan 
Negeri (RSKN) dan Projek Perumahan Rakyat (PPR) 
kelolaan Kerajaan Negeri selama empat (4) bulan bermula 
April hingga Julai 2020; 

( c) Penangguhan tempoh bayaran skim sewa-beli Rumah 
Sewa Kerajaan Negeri (RSKN) bagi bulan Mac 2020 dan 
April 2020 selama tiga (3) bulan; 

( d) Bantuan zakat sebanyak RM3juta kepada golongan asnaf; 

(e) Peruntukan sebanyak RM10 juta untuk perolehan bekalan 
peralatan keselamatan diri termasuk peralatan 
perlindungan diri atau personal protective 
equipment (PPE), katil, bantal, pelitup muka, termometer, 
hand sanitizer dan sebagainya kepada pihak hospital dan 
juga pekerja barisan hadapan yang lain serta enam (6) juta 
keping pelitup muka bagi kegunaan Negeri Pulau Pinang; 

(f) Peruntukan khas RM30,000.00 kepada setiap ADUN 
sebagai dana bantuan kecemasan masyarakat setempat; 

(g) Pemberian bantuan barang keperluan harian bernilai 
RM50.00 kepada rakyat yang kurang berkemampuan; 

(h) Peruntukan makanan dan minuman bagi petugas-petugas 
operasi COVID-19; 

(i) Pemberian rebat cukai taksiran tahun 2020; 

(j) Peruntukan RM100,000.00 kepada pertubuhan bukan 
kerajaan (NGO) dan individu yang membantu masyarakat 
Pulau Pinang menangani masalah keganasan rumah 
tangga; 

3 

(k) Bantuan kotak insulasi bernilai RM 180.00 kepada nelayan 
darat/sungai; 

(I) Pemberian insentif makanan ternakan bagi penternak 
tradisional untuk komoditi unggas, ruminan dan babi; 
dan 

(m) Pemberian insentif input pertanian bernilai RM400.00 
kepada petani yang berdaftar dengan Jabatan Pertanian. 

Selain itu, pakej bantuan ini turut membantu pihak industri kecil 
dan sederhana untuk terus beroperasi bagi memastikan 
ekonomi negeri terus bergerak dan berkembang meskipun 
sedang menghadapi masa yang sukar semasa penularan 
wabak COVID-19. Antara bantuan yang diperkenalkan adalah 
seperti berikut: 

(i) Skim pinjaman tanpa faedah kelangsungan perniagaan 
Pulau Pinang (Skim PEKA PKS) kepada perusahaan/ 
industri kecil dan sederhana; 

(ii) Pengecualian bayaran sewa premis-premis perniagaan 
Kerajaan Negeri dan PST termasuk pasar-pasar awam, 
lot-lot kedai dan sebagainya selama empat (4) bulan 
bermula April hingga Julai 2020; 

(iii) Penangguhan tempoh pembayaran balik pinjaman Skim 
Pinjaman Harapan dan Tabung Usahawan Tani selama 
tiga (3) bulan; 

(iv) Penangguhan tempoh bayaran balik cukai petak dan cukai 
tanah sehingga 30 Ogos 2020; 

(v) Pengecualian dan diskaun kadar sewaan bagi premis 
premis milik Perbadanan Pembangunan Pulau Pinang 
(PDC); 

(vi) Pinjaman tanpa faedah untuk sektor pelancongan; 

(vii) Peruntukan RM200,000.00 untuk pelaksanaan Show 
Penang, sebuah projek bagi membangunkan kandungan 

4 

digital (digital content) sektor seni, budaya dan warisan 
yang pertama dalam negara; 

(viii) Pelaksanaan program kerjasama antara Penang Halal 
International Sdn. Bhd. (PHI) dan Food Panda, sebuah 
syarikat penghantaran makanan secara digital / atas talian 
melalui program Ramadhan E-Bazaar dan Penang 
Food4U; 

(ix) Pelaksanaan inisiatif e-dagang (e-commerce) Penang E 
Mall @ Shopee melalui kerjasama dengan platform e 
dagang terbesar di Malaysia dan Asia Tenggara iaitu 
Shopee;dan 

(x) Kerjasama dengan Pihak Berkuasa Pelaksanaan Koridor 
Utara (NCIA) Program PENJANANCER Jorn Niaga iaitu 
program fast track yang bertujuan untuk menyediakan 
peluang menjana pendapatan melalui keusahawanan bagi 
golongan sasaran dalam tempoh tiga (3) bu Ian selepas 
menjalani latihan kemahiran atau penempatan pekerjaan 
di dalam Perusahaan Kecil dan Sederhana atau lndustri 
Kecil dan Sederhana. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(1V)12 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

12. Stadium Negeri Batu Kawan telah membenarkan orang awam 
menjalani aktiviti sukan dan riadah. 

(a) Bilakah Stadium Bandaraya Pulau Pinang akan 
membenarkan aktiviti berkenaan kepada penduduk 
kawasan pulau? 

YB. SOON LIP CHEE 
MENJAWAB BAGI PIHAK Y.A.B. KETUA MENTERI 

12. (a) Stadium Bandaraya Pulau Pinang dibawah seliaan Majlis 
Bandaraya Pulau Pinang (MBPP) sentiasa dibuka untuk 
tempahan sama ada orang perseorangan, agensi 
kerajaan, pertubuhan bukan kerajaan (NGO), sekolah 
sekolah, pihak swasta mahupun kepada Persatuan Bola 
Sepak Pulau Pinang untuk menjalankan aktiviti-aktiviti 
sukan. 

Waiau bagaimanapun, orang awam perlu membuat 
tempahan terlebih dahulu melalui laman sesawang: 
www.etempahan.mbpp.gov.my. 

MBPP pada masa ini tidak bercadang untuk 
membenarkan penggunaan stadium oleh orang awam 
secara walk in bagi menjalankan aktiviti sukan dan riadah. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)13 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

13. Apakah pendirian dan justifikasi untuk menyerahkan 
pengurusan dan penyelenggaraan Stadium Bandaraya, taman 
awam serta kawasan lapang kepada Perbadanan Stadium dan 
Kawasan Lapang Pulau Pinang sahaja? 

YB. SOON LIP CHEE 
MENJAWAB BAGI PIHAK Y.A.B. KETUA MENTERI 

13. Perbadanan Stadium Dan Kawasan Lapang Pulau Pinang telah 
ditubuhkan pada 1 Januari 2020. 

Misi penubuhan Perbadanan Stadium Dan Kawasan Lapang 
Pulau Pinang adalah untuk menjadikan kemudahan 
kemudahan sukan dan rekreasi di bawah pengurusan 
Perbadanan Stadium Dan Kawasan Lapang Pulau Pinang 
sebagai pilihan utama penggunaan dan penganjuran acara 
sukan dan rekreasi di peringkat antarabangsa. 

Justeru itu, justifikasi penyerahan pengurusan dan 
penyelenggaraan stadium dan kawasan lapang kepada 
Perbadanan Stadium Dan Kawasan Lapang Pulau Pinang 
adalah untuk membangun, mengurus, mengawal dan 
menyelenggara stadium dan kawasan lapang di Pulau Pinang 
selaras dengan objektif penubuhan perbadanan seperti berikut: 

(i) Melaksanakan dasar dan program bagi menjamin daya 
maju stadium dan kawasan lapang; 

1 

(ii) Menggalak dan mempromosikan penggunaan stadium 
dan kawasan lapang oleh mana-mana orang, samada 
tempatan atau asing, atau apa-apa terma dan syarat yang 
difikirkan patut oleh perbadanan; 

(iii) Memajukan dan menambahbaik stadium dan kawasan 
lapang; 

(iv) Menyediakan dan melengkapkan stadium dengan loji 
jentera, kelengkapan dan perkakasan sebagaimana yang 
difikirkan sesuai oleh perbadanan; 

(v) Mempromosi stadium di peringkat kebangsaan dan 
antarabangsa sebagai suatu tempat serbaguna untuk 
acara sukan, rekreasi, kebudayaan, pendidikan, 
komersial dan hiburan dan apa-apa acara difikirkan patut 
oleh perbadanan; 

(vi) Membangun dan menyediakan 
perkhidmatan bersifat komersial 
stadium termasuklah penginapan; 

kemudahan dan 
yang melengkapi 

ID58/10 

(vii) Menyediakan perkhidmatan teknikal, nasihat, 
perundingan dan perkhidmatan lain yang berkaitan 
dengan stadium, sukan dan rekreasi; 

(viii) Memajukan sistem dan proses yang akan menjadikan 
stadium mudah, mampu dan menarik kepada orang 
awam; dan 

(ix) Menjalankan apa-apa fungsi lain sebagaimana yang 
difikirkan patut untuk membolehkannya melaksanakan 
fungsinya secara berkesan atau yang bersampingan 
dengan pelaksanaan fungsinya. 

Sehingga kini, terdapat lima (5) buah stadium telah diserahkan 
kepada perbadanan seperti senarai berikut: 

(i) Stadium Negeri Pulau Pinang, Batu Kawan; 
(ii) Dewan Milenium Kepala Batas; 
(iii) Kompleks Renang Awam Seberang Jaya; 

(iv) Kompleks Sukan Dan Rekreasi Sony, Seberang Jaya; 
dan 

(v) Kompleks Sukan Balik Pulau; 

Bagi pengambilalihan tanah lapang, perbadanan masih dalam 
proses perbincangan bersama Pihak Berkuasa Tempatan 
(PBT). 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)14 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

14. Nyatakan jumlah dan status penggunaan lampu jenis LED untuk 
lampu awam kawasan Batu Lancang. 

YB. JAGDEEP SINGH DEO AIL KARPAL SINGH 
MENJAWAB BAGI PIHAK Y.A.B. KETUA MENTERI 

14. Setakat ini, terdapat sebanyak 1,074 unit lampu jalan kawasan 
KADUN Batu Lanchang di bawah selenggaraan pihak Majlis 
Bandaraya Pulau Pinang (MBPP). Pihak MBPP telah 
melaksanakan kerja-kerja penukaran 668 unit lampu jalan jenis 
High Pressure Sodium Vapour (HPSV) ke lampu jalan jenis 
Light Emiting Diode (LED) melalui proses Request For Proposal 
(RFP) fasa 1 pada tahun 2018. Saki lampu jalan sebanyak 406 
unit akan ditukar ke lampu jenis LED melalui proses RFP fasa 
2 dan dijangka siap pada awal tahun 2021. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(1V)15 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

15. Berapa jumlah tempat letak kereta MBPP dalam kawasan Batu 
Lancang dan adakah jumlah tersebut mencukupi untuk 
kegunaan orang awam? 

(a) Jika tidak, apakah perancangan MBPP? 

YB. JAGDEEP SINGH DEO AIL KARPAL SINGH 
MENJAWAB BAGI PIHAK Y.A.B. KETUA MENTERI 

15. Setakat ini, jumlah petak tempat letak kereta (TLK) di kawasan 
Batu Lanchang adalah sebanyak 465 petak. Majlis Bandaraya 
Pulau Pinang (MBPP) telah mengenalpasti kekerapan 
penggunaan TLK di kawasan tersebut iaitu penggunaan TLK di 
sekitar kawasan pasar Batu Lancang adalah tinggi terutama 
ketika waktu operasi pasar iaitu dari jam 3.00 hingga 6.00 
petang. Waiau bagaimanapun, penggunaan TLK di kawasan 
tersebut adalah kurang pada waktu pagi dan malam. Bagi 
kawasan-kawasan seperti di Jalan Tan Sri Teh Ewe Lim, Jalan 
Hijau Lima, sekitar Jalan Terengganu dan Taman Free School 
pula, kadar kepenggunaan petak TLK adalah tinggi pada setiap 
waktu. 

Sehubungan dengan itu, bagi mengatasi masalah tersebut 
MBPP akan membuat pewartaan jalan dari semasa ke semasa 
di jalan-jalan baharu yang bersesuaian untuk penambahan 
petak TLK bagi menangani isu kekurangan TLK di kawasan 
sekitar Batu Lanchang. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)16 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

16. Adakah Kerajaan Negeri berhasrat untuk mewujudkan Water 
Taxi System dalam usaha mengurangkan kesesakan lalu lintas 
dalam kawasan pulau? 

(a) Jika ya, sila nyatakan pelan tindakan untuk pelaksanaan. 

YB. JAGDEEP SINGH DEO All KARPAL SINGH 
MENJAWAB BAGI PIHAK Y.A.B. KETUA MENTERI 

16. Kerajaan Negeri melalui Majlis Bandaraya Pulau Pinang (MBPP) 
sememangnya berhasrat untuk mengurangkan kesesakan lalu 
lintas di bahagian pulau, Pulau Pinang melalui beberapa 
cadangan pelan penyuraian traffik dan salah satu daripadanya 
dengan mewujudkan sistem Water Taxi. 

(a) Pelan tindakan MBPP bagi merealisasikan hasrat 
mewujudkan sistem Water Taxi di Pulau Pinang 
menjelang pertengahan tahun 2021 adalah seperti berikut: 

(i) Mengkaji perkhidmatan Water Taxi System melalui 
kaedah bot e-hailing bagi fasa pertama dengan 
menggunakan operator perkhidmatan bot sedia 
ada. 

(ii) Mengenal pasti lokasi-lokasi jeti yang bersesuaian 
untuk dijadikan tempat mengambil dan menurunkan 
penumpang. 

(iii) Menjalinkan kerjasama dengan Syarikat Rapid Bus 
Sdn. Bhd. untuk mengkaji dan menyediakan laluan- 

1 
1061/02 



1D61/02 

laluan bas yang akan disediakan secara bersepadu 
dengan perkhidmatan sistem Water Taxi. 

(iv) Menjalankan kaji selidik bagi mendapatkan 
pandangan dan maklum balas orang awam 
mengenai cadangan ini supaya operasi dan 
kemudahan yang disediakan memenuhi kehendak 
pengguna. 

Di samping itu, kelulusan Kementerian Pengangkutan juga perlu 
diperolehi. 

2 



MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)17 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

17. Apakah perancangan untuk menjadikan kawasan pulau-pulau 
kecil di Negeri Pulau Pinang sebagai tarikan pelancongan yang 
baru sepertimana dilaksanakan di luar negara? 

YB. YEOH SOON HIN 
MENJAWAB BAGI PIHAK Y.A.B. KETUA MENTERI 

17. Perancangan untuk menjadikan kawasan pulau-pulau kecil di 
negeri Pulau Pinang sebagai tarikan pelancongan yang baharu 
adalah seperti berikut: 

(i) Memajukan Pulau Aman sebagai destinasi makanan laut 
(seafood paradise) di mana pelancong dapat menikmati 
hasil laut yang segar dan juga berpeluang memilih 
sendiri ikan, udang dan ketam serta hasil laut yang lain 
untuk dimasak. Pejabat EXCO Pelancongan dan 
Ekonomi Kreatif (PETACE) turut memberikan bantuan 
promosi dan bantuan kewangan untuk menjayakan 
Fiesta Pulau Aman pada tahun-tahun lepas; 

(ii) Memajukan Pulau Jerejak sebagai destinasi 
pelancongan yang merangkumi pembinaan hotel, rumah 
kediaman, kedai, marina dan taman tema. Tinggalan 
sejarah di Pulau Jerejak juga akan dipelihara dan 
dibangunkan sebagai pelancongan warisan; dan 

(iii) Mempromosikan aktiviti island hopping sebagai produk 
pelancongan baharu yang melibatkan Pulau Gedung, 
Pulau Batu Payung dan Pulau Aman yang mempunyai 

pemandangan yang indah di samping membangunkan 
ekonomi tempatan di Seberang Perai. Satu lawatan 
(familiarisation tour) turut dianjurkan ke Pulau Gedung, 
Pulau Batu Payung dan Pulau Aman untuk 
mempromosikan pulau-pulau tersebut sebagai tarikan 
pelancongan yang baru kepada agen-agen dari Lembah 
Klang baru-baru ini. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)18 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

18. Adakah MBPP berhasrat untuk memajukan semula tanah-tanah 
majlis yang terbiar? 

YB. JAGDEEP SINGH DEO AIL KARPAL SINGH 
MENJAWAB BAGI PIHAK Y.A.B. KETUA MENTERI 

18. Semua tanah-tanah milik Majlis Bandaraya Pulau Pinang 
(MBPP) dipantau dan diselenggara dengan baik serta 
disewakan untuk kegunaan tertentu. Pada ketika ini, tanah milik 
MBPP yang sedang dan akan dilaksanakan untuk 
pembangunan secara Request For Proposal (RFP) adalah 
seperti pembangunan di Jalan Perak, Jalan SP Chelliah dan 
Jalan Shaik Madar. Sekiranya terdapat tanah milik MBPP terbiar 
yang dikenalpasti berpotensi, MBPP akan membangunan tanah 
tersebut untuk aktiviti pertanian dalam bandar ( Urban Farming) 
dengan penglibatan komuniti setempat. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)19 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

19. Adakah pihak Kerajaan Negeri bercadang untuk mengemukakan 
permohonan untuk pembukaan klinik kesihatan di kawasan Batu 
Lancang memandangkan terdapat pertambahan penduduk. 

YB. DR. HAJAH NORLELA BINTI ARIFFIN 
MENJAWAB BAGI PIHAK Y.A.B. KETUA MENTERI 

19. Jabatan Kesihatan Negeri Pulau Pinang tidak bercadang untuk 
membuka klinik kesihatan di kawasan Batu Lanchang 
berdasarkan faktor-faktor seperti berikut: 

(i) Terdapat kemudahan fasiliti kesihatan kerajaan yang 
beroperasi dengan jarak kurang daripada 5.0 km dari 
kawasan Batu Lanchang seperti berikut: 

Jarak daripada 
Bil Klinik Kesihatan kawasan Batu 

Lanchang (KM) 
1 Klinik Kesihatan Jalan Perak 2.5 
2 Klinik Kesihatan Glugor 3.0 

3 Klinik Kesihatan lbu dan Anak 3.5 Taman Tun Sarden 
4 Hospital Pulau Pinang 3.9 
5 Klinik Kesihatan Jalan Angsana 4.8 

(ii) Selain daripada kemudahan kesihatan kerajaan, 
terdapat juga kemudahan hospital swasta yang 
beroperasi dengan jarak kurang daripada 5.0 km iaitu; 

Jarak daripada 
Bil Hospital Swasta kawasan Batu 

Lanchang (KM) 
1 Lam Wah Ee Hospital 0.65 
2 Georgetown Specialist Hospital 3.7 

Memandangkan perkhidmatan kesihatan sedia ada adalah 
dekat dan mudah diakses oleh para penduduk dari kawasan 
Batu Lanchang, Jabatan Kesihatan berpandangan tiada 
keperluan mendesak bagi membuka klinik kesihatan baru di 
kawasan tersebut pada masa ini walaupun terdapat 
pertambahan penduduk. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)20 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

20. Korea Selatan, Jepun dan Bandaraya Brisbane telah dilawati 
oleh agensi Kerajaan Negeri dalam pelaksanaan Smart City 
sejak 2018. 

(a) Nyatakan kejayaan misi lawatan tersebut mengikut agensi 
Kerajaan Negeri. 

YB. JAGDEEP SINGH DEO AIL KARPAL SINGH 
MENJAWAB BAGI PIHAK Y.A.B. KETUA MENTERI 

20. Hasil daripada lawatan ke beberapa buah negara luar telah 
banyak membantu Kerajaan Negeri mendapatkan input dan 
panduan bagi membangunkan BluePrint SmartCity terutamanya 
dalam merangka kerja inisiatif-inisiatif Bandar Pintar. Di samping 
itu, lawatan tersebutjuga telah memberi input yang berguna bagi 
panduan pemilihan teknologi Internet of Things (loT) yang 
sesuai dan terkini, penggunaan dasar dan garis panduan yang 
boleh digunapakai, dan kejayaan serta kegagalan pengalaman 
bandar-bandar terdahulu dalam proses menuju ke arah 
pelaksanaan Bandar Pintar. Perincian kejayaan misi lawatan ke 
Korea Selatan, Jepun dan Bandaraya Brisbane adalah seperti di 
LAMPIRAN A. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)21 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

21. Nyatakan tarikh dan hasil lawatan luar negara oleh agensi 
Kerajaan Negeri dalam pembangunan Negeri Pulau Pinang. 

JAWAPAN OLEH Y.A.B. KETUA MENTERI 

21. Berdasarkan kepada keputusan mesyuarat Majlis Mesyuarat 
Kerajaan (MMK) Negeri Pulau Pinang terdapat sebanyak 98 
lawatan ke luar negara telah diluluskan dari Januari 2018 
sehingga September 2020. Jadual di bawah merupakan 
pecahan jumlah lawatan mengikut tahun kelulusan MMK 
diterima. 

TAHUN BILANGAN LAWATAN 
2018 39 
2019 56 
2020 3 (sehingga September) 

JUMLAH 98 

Lawatan ke luar negara ini majoritinya diketuai oleh Y.A.B. Ketua 
Menteri atau YB. Ahli MMK/Ahli EXCO (selaku pengerusi 
jawatankuasa-jawatankuasa di bawah MMK) melalui Pejabat 
Setiausaha Kerajaan Negeri Pulau Pinang, dan turut disertai oleh 
perwakilan daripada Jabatan Negeri, Pihak Berkuasa Tempatan 
dan agensi lain-lain di bawah Kerajaan Negeri. 

Perincian lawatan mengikut tarikh dan hasil lawatan adalah 
seperti di LAMPIRAN A. 

ID66/10 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)22 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

22. Nyatakan status pelaksanaan Penang Techfest dan peluang 
peluang ekonomi kepada pengusaha tempatan. 

JAWAPAN OLEH Y.A.B. KETUA MENTER! 

22. Kerajaan Negeri akan menganjurkan Penang Techfest iaitu 
sebuah festival teknologi bertaraf dunia dan dijadualkan 
berlangsung selama tiga (3) pada 18 hingga 22 November 2020. 
Penang Techfest dianjurkan bersempena dengan penganjuran 
24th World Congress on Information Technology (WCIT2020) di 
Pulau Pinang. Penang Techfest juga dianjurkan bertujuan untuk 
menggalakkan penyertaan inklusif bagi mewujudkan akses 
kepada teknologi yang seimbang dengan pilihan gaya hidup, 
kesihatan, pendidikan, mobiliti, bandar pintar dan lain-lain di 
samping memelihara budaya dan tradisi. Mengambil kira 
suasana pandemik COVID-19, penganjuran kedua-dua program 
ini telah dilanjutkan sehingga tahun 2022. 

Bagi tahun 2020, Penang Techfest akan dilaksanakan secara 
hybrid iaitu menggabungkan acara fizikal dan acara digital 
dengan siaran langsung di saluran televisyen dan akses melalui 
permintaan di atas talian. Antara aktiviti yang bakal dilaksanakan 
adalah pemadanan perniagaan, pameran maya dan lain-lain. 

Pelaksanaan Penang Techfest dijangka akan membuka 
pelbagai peluang ekonomi kepada pengusaha tempatan dalam 
sektor pelancongan dan perhotelan, sektor e-Dagang sektor 
perniagaan/perindustrian teknologi digital dan sektor 
telekomunikasi seperti berikut: 

1 

(i) Merubah gaya hidup digital rakyat negeri ini melalui 
inovasi perbandaran pintar (smart city) dan inisatif tanpa 
tunai (cashless) menerusi penggunaan e-Wal/et sebagai 
pendorong utama. lnisiatif e-pembayaran juga telah 
dilaksanakan di kesemua 56 pasar awam milik Pihak 
Berkuasa Tempatan. Setakat ini, seramai 1,507 peniaga 
telah menggunakan platform e-pembayaran dan 47,757 
transaksi bernilai RM657,700.00 telah direkodkan. 

(ii) Menggalakkan industri pelancongan dengan kehadiran 
pemain-pemain utama industri teknologi maklumat. 
Dijangkakan seramai 2000 orang delegasi akan berada di 
lokasi, 4000 orang delegasi atas talian dan 700,000 
penonton ASTRO. Segmen LIVE Telecast dan Live 
Streaming turut memberi peluang kepada hotel-hotel dan 
pusat tarikan pelancongan mempromosikan tawaran 
istimewa kepada penonton dan peserta yang berada di 
seluruh dunia untuk melawat Pulau Pinang. 

(iii) Meningkatkan proses inovasi dalam perniagaan dan 
pengenalan startup marketplace sebagai pendorong 
kepada penerokaan pasaran baru ekonomi setempat 
(business matching). Contohnya, peniaga yang terpilih 
untuk segmen Featured Innovation akan mendapat slot 
bersiaran selama 3 minit di ASTRO, temubual bersama 
pengasas selama 2 minit, serta segmen 20 minit di atas 
talian. 

(iv) Menambahbaik jaringan telekomunikasi dengan 
pelaksanaan uses cases 5G di Negeri Pulau Pinang. 
Sebanyak 11 uses cases telah diluluskan untuk 
dilaksanakan melibatkan lima (5) buah syarikat 
telekomunikasi dengan anggaran peruntukan sebanyak 
RM10.65 juta yang dibiayai sepenuhnya oleh syarikat 
syarikat tersebut. 

(v) Mempercepatkan penerimaan rakyat Pulau Pinang 
terhadap konsep penghantaran makanan, seterusnya 
membantu pengusaha tempatan mendapat pelanggan 
pelanggan baru atas talian melalui inisiatif jualan 
makanan secara dalam talian seperti yang dilaksanakan 
oleh pihak Majlis Bandaraya Pulau Pinang (MBPP) iaitu 
penyediaan platform Jorn Beli Online @ MBPP 

(JBO@MBPP) dengan kerjasama ejen pengantar 
makanan, DeliverEat. Setakat ini, sebanyak 8,102 
bilangan transaksi bayaran dengan nilai bayaran 
sebanyak RM252,150. 77 telah direkodkan. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)23 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

23. Apakah status pelaksanaan Penang Cashless City? 

(a) Berapa peratus pengguna dan transaksi yang telah 
dilaksanakan? 

YB. JAGDEEP SINGH DEO AIL KARPAL SINGH 
MENJAWAB BAGI PIHAK Y.A.B. KETUA MENTERI 

23. Selaras dengan Visi Penang2030: A Family Focused, Green 
and Smart State, satu Jawatankuasa Transaksi Tanpa Tunai 
telah ditubuhkan pada 2 Januari 2020 yang dipengerusikan oleh 
Pengerusi Jawatankuasa Majlis Mesyuarat Kerajaan (MMK) 
Perumahan, Kerajaan Tempatan dan Perancangan Bandar & 
Desa. Jawatankuasa tersebut dianggotai oleh Sahagian 
Kerajaan Tempatan (BKT), Bank Negara Malaysia, Majlis 
Bandaraya Pulau Pinang (MBPP), Majlis Bandaraya Seberang 
Perai (MBSP), institusi perbankan dan penyedia perkhidmatan 
e-money. Melalui jawatankuasa ini, satu inisiatif bagi 
mengalakkan e-pembayaran di 56 pasar awam di seluruh Negeri 
Pulau Pinang telah bermula pada 18 Julai 2020. Setakat bulan 
September 2020, seramai 1,507 peniaga di 14 pasar awam telah 
menggunakan kaedah e-pembayaran sebagai salah satu 
platform penerimaan bayaran dengan 47,757 transaksi bernilai 
RM657, 700.00 telah direkodkan. 

Selain itu, satu lagi Jawatankuasa khas juga telah ditubuhkan 
pada 21 Mei 2020 yang dipengerusikan oleh YB. Setiausaha 
Kerajaan Negeri untuk menyelaras inisiatif tanpa tunai jabatan 
dan agensi Kerajaan Negeri. Tujuan kedua-dua jawatankuasa 
tersebut ditubuhkan adalah bagi memperkasakan sektor 
kerajaan dan menyelaras usaha - usaha mengerakkan inisiatif 

ini dalam kalangan tiga (3) kumpulan sasar iaitu agensi 
kerajaan, pelanggan dan peniaga. Di peringkat ini sebanyak 23 
jabatan dan agensi Kerajaan Negeri telah mempunyai platform 
transaksi tanpa tunai. 

Jawatankuasa tersebut telah merangka tiga (3) sasaran sebagai 
pendekatan Kerajaan Negeri ke arah transaksi kewangan 
secara elektronik seperti berikut: 

Kerajaan Negeri juga sedang giatl 
mempromosikan logo E-Bayar ! 

--'-------·-··---------1 

BIL.] S~SARAN T STATUS TERKINI l 
{ ; [erajaan Negeritelah ] 
i I mewujudkan satu polisi untuk ! ! ! mewajibkan penggunaan 
i [perkhidmatan e-Pembayaran 
l 

1 
sebagai salah satu platform 

Memastikan 100% [terimaan hasil bagi jabatan dan 
[kesediaan penerimaan e- [agensi Kerajaan Negeri Pulau 1 'pembayaran menjelang Pinang. 
September 2020 
I Sebanyak 23 jabatan dan agensi l 

kerajaan iaitu 100% jabatan telah 
menggunapakai perkhidmatan ; 
gerbang e-pembayaran [ 

; j menjelang September 2020. l 
,--, ------ - I ·--···-- -------------·-···- ----i 
} j [Kerajaan Negeri telah mengenal ; 

i jpasti cabaran yang dihadapi oleh' 
Meningkatkan kecekapan Pejabat Tanah dan Galian (PTG); 
gerak kerja pada kadar [dan menyelesaikan isu j 

9% automasi proses jpeningkatan kecekapan PTG 
; menjelang tahun 2022 [menggunakan platform eBayar 
l · l melalui kerjasama bersama pihakj 
ll 'PayNet. -! 
,-··-r---·- -···---·-··-· --- -·------····--·-·--·· 
! Meningkatkan kadar [Kerajaan Negeri telah 

penerimaan hasil memberikan pendidikan dan 
menerusi e-pembayaran 'penerangan mengenai e 
bagi mencapai sasaran [pembayaran kepada peniaga 

? [80% transaksi kutipan [khususnya. 
hasil melalui e 
pembayaran menjelang 
tahun 2022 

Selain itu, Kerajaan Negeri juga telah mewujudkan 
syarikat Digital Penang Sdn. Bhd. untuk menyelaraskan dan 

mempercepatkan proses digitalisasi dalam pentadbiran, 
ekonomi dan masyarakat. Penubuhan syarikat ini juga 
berperanan untuk memperkenalkan dan mempromosikan 
urusan ekonomi digital melalui penggunaan transaksi tanpa 
tunai di Negeri Pulau Pinang. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)24 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

24. Nyatakan jumlah berat sampah dalam KADUN Batu Lancang 
mengikut bulan sejak tahun 2018 hingga Ogos 2020. 

(a) Adakah pihak MBPP bercadang untuk melaksanakan 
pengurusan sampah lebih efektif? 

YB. JAGDEEP SINGH DEO AIL KARPAL SINGH 
MENJAWAB BAGI PIHAK Y.A.B. KETUA MENTERI 

24. Sampah domestik yang dijana di KADUN Batu Lanchang pada 
tahun 2018 adalah sebanyak 9,366.32 tan dan 8,101.14 tan 
bagi tahun 2019. Sebanyak 5,466.26 tan sampah telah dijana 
pada tahun 2020 sehingga bulan Ogos. Statistik sampah 
domestik yang dijana di kawasan KADUN Batu Lancang 
mengikut bulan sejak tahun 2018 hingga Ogas 2020 adalah 
seperti berikut: 

BULAN 
BERATAN (TAN) 

2018 2019 2020 
JANUARI 701.88 695.95 724.98 
FEBRUARI 659.56 659.56 654.83 
MAC 1,294.91 676.05 640.33 
APRIL 1,225.95 641.52 595.63 
MEI 697.62 684.41 735.39 
JUN 694.13 692.61 720.17 
JULAI 730.71 710.55 710.32 
OGOS 703.68 702.30 684.61 
SEPTEMBER 656.16 633.65 - 
OKTOBER 701.16 682.74 - 
NOVEMBER 636.48 645.13 - 
DISEMBER 664.08 676.67 . 

JUMLAH 9,366.32 8,101.14 5466.26 

(a) Majlis Bandaraya Pulau Pinang (MBPP) mempunyai 
cadangan menyediakan pengurusan sampah yang lebih 
efektif melalui empat (4) bidang iaitu pendidikan, 
penglibatan, pengukuhan sistem dan penguatkuasaan. 
Keterangan empat (4) bidang tersebut adalah seperti 
berikut: 

Pendidikan 

(i) Meningkatkan aktiviti pendidikan kesedaran alam 
sekitar di peringkat sekolah. 

(ii) Menjalinkan kerjasama secara perkongsian pintar 
(smart partnership) dengan pelbagai pihak 
berkepentingan seperti Jabatan Pendidikan, Jabatan 
Alam Sekitar, Jabatan Pengairan Sungai dan sektor 
swasta. 

(iii) Menggalakkan aktiviti pertanian dalam bandar dan 
pengkomposan. 

(iv) Mempromosikan aktiviti Up-cycle kepada komuniti 
penduduk dan sekolah. 

Penglibatan 

(i) Mewujudkan kerjasama erat dengan persatuan 
penduduk setempat dalam menyelesaikan masalah 
aduan setempat. 

(ii) Mempergiatkan usaha pengasingan sisa pepejal 
(waste segregation) dengan melibatkan semua pihak 
berkepentingan. 

(iii) Menjalinkan kerjasama dengan Perbadanan 
Pembangunan Wanita Pulau Pinang (PWDC) bagi 
merealisasikan Dasar Keterangkuman Gender melalui 
pelaksanaan Pelan Tindakan Gender Responsive 
Participatory Budgeting (GRPB). 

Pengukuhan Sistem 

(i) Memodenkan kaedah pengurusan sisa dan 
pembersihan awam dengan menggunakan jentera 
pembersihan seperti Portable Compactor, 
Mechanical Road Sweeper, All Terrain Litter 
Vacuum, Scrubbing Machine, Art Gully Emptier, 
Rotary Power Jet, Septic Tank Emptier dan 
sebagainya. 

(ii) Menjalankan kutipan bahan kitar semula pada setiap 
minggu hari Sabtu. 

(iii) Menjalankan perkhidmatan pungutan sisa pukal bagi 
kapasiti setengah muatan lori 3 tan secara percuma 
kepada skim perumahan bertanah dan perumahan 
kos rendah. 

(iv) Menaiktaraf semua pusat sampah di pasar-pasar 
awam kepada jenis sistem portable compactor 
secara berperingkat. 

(v) Memperkenalkan program mata ganjaran seperti 
Recycle For Life dan !Cycle serta pengurusan bahan 
kitar semula menggunakan aplikasi bagi sisa plastik, 
sisa kertas, sisa logam dan sisa elektronik. 

(vi) Rancangan penyediaan Material Recovery Facility 
(MRF) di Tapak Pelupusan Sampah Pulau Burung 
bagi pemerolehan semula sisa domestik (bukan 
organik). 

(vii) Rancangan membangunkan Pusat Kitar Semula 
Bersepadu (/ntegrated Recycling Centre) bagi sisa 
binaan dan perobohan. 

(viii) Cadangan membangunkan loji rawatan Waste to 
Energy bagi sisa makanan dan minyak gris. 

Penguatkuasaan 

(i) Menguatkuasakan Undang-undang Kecil 
Pengasingan Sampah dan Pelesenan Perkhidmatan 
Pemungutan Sampah Yang Boleh Dikitar Semula 
2016. 

(ii) Menyedia, menyemak dan meminda undang-undang 
kecil dan garis panduan berkaitan seperti berikut : 

(a) Undang-undang Kecil Kebersihan dan 
Keselamatan Awam 1980. 

(b) Garis panduan Sistem Pneumatik bagi skim 
pembangunan berskala besar. 

(c) Garis panduan Kod Amalan Pemungut Sampah 
Swasta (Private Haulier). 

(d) Garis panduan pengurusan sisa pepejal di tapak 
pembinaan. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)25 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

25. Adakah MBPP telah membuat kajian sistem Penang Smart 
Parking bagi mengatasi masalah warga emas yang tidak 
mempunyai smart phone atau talian data? 

YB. JAGDEEP SINGH DEO AIL KARPAL SINGH 
MENJAWAB BAGI PIHAK Y.A.B. KETUA MENTERI 

25. Majlis Bandaraya Pulau Pinang (MBPP) menyedari kewujudan 
jurang digital dan jurang antara generasi dalam pelaksanaan 
Penang Smart Parking (PSP) khususnya golongan warga emas 
yang tidak mempunyai telefon pintar dan talian data. Oleh yang 
demikian, beberapa langkah telah diambil bagi mengatasi isu 
tersebut seperti berikut: 

(i) Menyediakan tiket letak kereta secara e-kupon yang 
boleh dibeli daripada ejen-ejen yang dilantik untuk 
memudahkan pengguna yang tidak mempunyai telefon 
pintar. Setakat ini 235 ejen e-kupon di seluruh Negeri 
Pulau Pinang telah dilantik dengan 198 ejen di kawasan 
Pulau manakala 37 ejen e-kupon pula di kawasan 
Seberang Perai; 

(ii) Mendekati golongan warga emas dengan menjalankan 
program dan aktiviti sosial di tempat yang kerap 
dikunjungi warga emas seperti pasar awam, pasar 
malam, pusat membeli belah dan program-program 
masyarakat anjuran ADUN-ADUN kawasan; 

(iii) Menyediakan kaunter pertanyaan walk-in berkenaan 
PSP pada setiap hari Khamis di kedua Pihak Berkuasa 
Tempatan (PBT) bagi membantu warga emas dan 
pengguna lain yang mempunyai pertanyaan tentang 
penggunaan PSP; 

(iv) Menyediakan talian hotline dan kaunter pertanyaan walk 
in pada setiap hujung bulan di KOMTAR bagi membantu 
warga emas dan pengguna lain yang mempunyai 
masalah dalam penggunaan PSP; 

(v) Membolehkan warga emas yang tidak mempunyai 
telefon pintar untuk meminta bantuan anak-anak atau 
saudara-mara mereka untuk membeli atau menambah 
nilai tiket letak kereta; 

(vi) Mengedarkan borang kaji selidik bagi mengetahui 
permasalahan dan kekangan yang dihadapi oleh 
golongan warga emas dalam penggunaan PSP dan 
menambahbaik fungsi PSP dari semasa ke semasa bagi 
memenuhi keperluan dan memberikan kemudahan 
kepada semua pihak; dan 

(vii) Menganjurkan Penang Smart Parking Senior Citizen 
Outreach Program bersama Persatuan Rose Charity 
pada 2 Februari 2020 bertempat di Pusat Sumber Digital 
Warga Emas Pulau Pinang. Taklimat dan latihan 
mengenai cara penggunaan aplikasi PSP telah 
dijalankan semasa program ini diadakan. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(1V)26 ? 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

26. Berapakah komputer riba yang telah disumbangkan kepada 
pelajar melalui Skim Pemberian Komputer Terpakai dalam 
Program e-pembelajaran? 

(a) Adakah Kerajaan Negeri mempunyai perancangan untuk 
menambah jumlah penerima? 

YB. CHONG ENG 
MENJAWAB BAGI PIHAK Y.A.B. KETUA MENTERI 

26. Kerajaan Negeri telah menubuhkan sebuah Task Force 
'Program Komputer e-Pembelajaran' yang terdiri daripada 
agensi kerajaan, syarikat korporat, pertubuhan bukan kerajaan 
(NGO) serta individu yang berdedikasi bagi membangunkan 
sektor pendidikan dalam norma baharu bagi memastikan 
pendidikan anak-anak Pulau Pinang tidak terjejas. 

Dalam norma baharu, sebahagian aktiviti pendidikan terpaksa 
dilaksanakan di atas talian. Melalui maklum balas pihak 
pendidik, kami mendapati pelajar-pelajar menghadapi beberapa 
cabaran, antaranya kemudahan internet dan kekurangan 
perantian serta perkakas yang sesuai. 

Oleh itu, Task Force 'Program Komputer E-Pembelajaran' telah 
mengambil tindakan seperti berikut: 

(i) Skim pinjaman peranti komputer; 

(ii) Skim pemberian komputer terpakai yang diperbaharui 
(refurbished computers); 

(iii) Sokongan teknikal dan penyelenggaraan; 

(iv) Program latihan literasi komputer; 

(v) Pemerkasaan komuniti melalui e-dialog dan e-forum; dan 

(vi) Pembelian peranti komputer pada harga diskaun serta 
skim pembayaran ansuran tanpa faedah. 

Sehingga kini (9hb Oktober 2020), 

(i) 233 unit komputer riba telah dipinjamkan kepada pelajar 
dan guru-guru; dan 

(ii) 310 unit komputer riba terpakai yang diperbaharui telah 
didermakan kepada pelajar dan guru-guru. 

Secara keseluruhan, sejumlah 543 guru dan pelajar telah 
mendapat manfaat di bawah 2 skema ini. 

(a) Pihak Task Force dan Kerajaan Negeri akan terus 
berusaha untuk menyumbangkan komputer terpakai yang 
diperbaharui kepada pelajar-pelajar Pulau Pinang yang 
memerlukannya. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)27 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

27. Adakah Kerajaan Negeri bercadang untuk mengadakan 
program latihan industri bagi graduan IPT yang belum mendapat 
pekerjaan sepertimana dilaksanakan di Singapura? 

YB. PROF. DR. P. RAMASAMY AIL PALANISAMY 
MENJAWAB BAGI PIHAK Y.A.B. KETUA MENTERI 

27. Sejak tahun 2001, Penang Skills Development Centre (PSDC) 
telahpun menawarkan kursus jangka pendek untuk graduan 
lnstitut Pengajian Tinggi (IPT) yang belum mendapat 
pekerjaan, iaitu Graduate Reskilling Scheme yang 
dijenamakan semula sebagai Program Peningkatan 
Kemahiran lndustri (INSEP) pada tahun 2005. 

Program ini bertujuan untuk melengkapkan graduan baharu 
dengan kemahiran dan kecekapan yang bersesuaian dengan 
permintaan pihak industri untuk meningkatkan kebolehpasaran 
graduan. Graduan yang terpilih akan dilatih di PSDC untuk tiga 
(3) bulan yang pertama sebelum menjalani latihan industri di 
syarikat yang terpilih untuk tiga (3) bulan yang seterusnya. 
Penyusunan sedemikian mewujudkan situasi menang-menang 
di mana syarikat dapat meningkatkan produktiviti dengan 
mengambil graduan yang telah mengikuti program INSEP 
manakala graduan dapat memperolehi lebih banyak 
pengalaman kerja. 

Sejak bermulanya program ini pada tahun 2001, seramai 3,378 
orang graduan telah menjalani program ini dan menurut kajian 
pengesanan PSDC, sebanyak 95% daripada graduan tersebut 
telah berjaya mendapat pekerjaan. 

MESYUARAT KEDUA PENGGAL KETIGA 
DEWAN UNDANGAN NEGERI PULAU PINANG 

YANG KEEMPAT BELAS 
12 OKTOBER 2020 

PERKARA : 4(B)(IV)28 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

28. Memandangkan COVID-19 telah menyebabkan ramai rakyat Pulau 
Pinang kehilangan pekerjaan. 

(a) Dalam jangka masa panjang, apakah rancangan Kerajaan 
Negeri Pulau Pinang untuk mewujudkan peluang pekerjaan 
baru? 

YB. PROF. DR. P. RAMASAMY AIL PALANISAMY 
MENJAWAB BAGI PIHAK Y.A.B. KETUA MENTERI 

28. Untuk mewujudkan peluang pekerjaan baharu di Negeri Pulau 
Pinang, Kerajaan Negeri telah mengambil inisiatif - inisiatif seperti 
berikut: 

(a) Bekerjasama dengan agensi - agensi lain melalui 
lnvestPenang untuk meneruskan usaha mempromosi dan 
menarik pelaburan, sama ada pelabur baharu atau pun 
penambahan pelaburan dari pelabur sedia ada, di samping 
membantu pembangunan industri kecil dan sederhana (IKS) 
tempatan. Usaha ini akan mewujudkan lebih banyak peluang 
pekerjaan baharu yang bernilai tinggi (high value jobs). Dari 
Januari 2019 hingga Mac 2020, Pulau Pinang mencatatkan 
nilai pelaburan pembuatan yang diluluskan sebanyak 
RM23.95 bilion dengan anggaran sejumlah 22,921 peluang 
pekerjaan yang akan tercipta dalam tempoh tiga (3) hingga 
lima (5) tahun akan datang; 

(b) Mempelbagaikan pelaburan dalam sektor Global Business 
Services (GBS) supaya peluang pekerjaan dapat 
ditingkatkan dalam bidang kewangan, teknologi maklumat 
(IT), seni kreatif, perisian dan sumber manusia selain 
daripada sektor pembuatan dan pendidikan; 

(c) Menjalani pemadanan kerja secara berkumpulan (group job 
matching) oleh Pusat Bantuan Kerjaya dan Bakat Pulau 
Pinang (Penang Career Assistance and Talent (CAT) 
Centre) untuk membantu pencari kerja dengan menjalankan 
pemadanan jawatan bersesuaian apabila menerima 
permintaan dari majikan / syarikat. Pusat CAT akan 
mendapatkan maklumat tentang jenis pekerjaan untuk 
syarikat yang mengalami penutupan. Susulan itu, Pusat CAT 
akan menjalani prosedur pemadanan kerja secara 
berkumpulan dengan syarikat yang perluaskan operasi; 

(d) Laman sesawang Pusat CAT menjadi satu titik tumpuan 
kepada majikan dan juga pencari kerja. Melalui 
perkhidmatan percuma laman sesawang Pusat CAT ini, 
pihak majikan dapat mempromosi peluang pekerjaan yang 
ditawarkan manakala pencari kerja juga dapat memohon 
pekerjaan yang ditawarkan menerusi laman sesawang 
tersebut; dan 

(e) Menggalakkan sektor keusahawanan melalui program - 
program berikut: 

(i) Projek @CAT (Accelerator for Creative, Analytics & 
Technology) yang memberi sokongan dan bantuan 
kepada start up untuk meningkatkan peluang pekerjaan. 
Untuk makluman, @CAT berfungsi bagi 
mempercepatkan proses penubuhan serta 
pertumbuhan syarikat - syarikat kreatif baharu 
berasaskan teknologi, memupuk bakat-bakat baharu 
dalam bidang cloud computing, aplikasi teknologi, big 
data analytics (BOA) dan Internet of Things (loT); 

(ii) Skim Pinjaman Harapan (SPH) yang dilaksanakan 
melalui Perbadanan Pembangunan Pulau Pinang 
(PDC) bermula 2009 sehingga kini. Sehingga 
September 2020, seramai 3,601 usahawan / penerima 
bantuan pembiayaan mikro kredit yang telah diluluskan 
dengan jumlah pinjaman sebanyak RM19.83 juta telah 
disalurkan; dan 

(iii) Tabung Usahawan Tani (TUT) Negeri Pulau Pinang 
yang sebelum ini dikenali sebagai Tabung Usahawan 
Tani Muda (TUTM). TUT memberi dorongan kepada 
golongan belia termasuk para graduan untuk 
menjadikan sektor industri asas tani sebagai kerjaya 
dan berpotensi sebagai punca pendapatan yang 
lumayan. Sehingga September 2020, sebanyak 
RM863,000.00 telah diagihkan kepada 156 orang 
usahawan untuk menikmati kemudahan kredit ini. 

PERKARA : 4(B)(IV)29 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

29. Nyatakan jumlah peruntukan kewangan dan projek yang 
disumbangkan oleh Kerajaan Negeri untuk Sekolah Kebangsaan, 
Sekolah Menengah Kebangsaan, Sekolah Jenis Kebangsaan, 
Sekolah Menengah Jenis Kebangsaan dan Sekolah Mubaligh di 
KADUN Batu Lancang dari tahun 2018 hingga 2020. 

(a) Senaraikan projek-projek yang dimohon oleh sekolah 
sekolah tersebut. 

YB. PROF. DR. P. RAMASAMY AIL PALANISAMY 
MENJAWAB BAGI PIHAK Y.A.B. KETUA MENTERI 

29. Jumlah peruntukan kewangan yang disumbangkan oleh Kerajaan 
Negeri kepada Sekolah Kebangsaan (SK), Sekolah Menengah 
Kebangsaan (SMK), Sekolah Jenis Kebangsaan (SJK), Sekolah 
Menengah Jenis Kebangsaan (SMJK) dan Sekolah Mubaligh di 
KADUN Batu Lancang dari tahun 2018-2020 adalah sebanyak 
RM930,000.00. 

Senarai projek-projek adalah seperti di LAMPIRAN A. 

LAMPIRAN A 

Projek Sekolah Di KADUN Batu Lancang Yang Mendapat Peruntukan 
Kewangan Kerajaan Negeri Dari Tahun 2018-2020 

Bil. Nama Sekolah Tahun Skop Kerja i "are [ ,. � 
1. Kolej Tingkatan Kerja-kerja penyelenggaraa n 

Enam Zainal 2019 sistem paip dan tangki serta 20,000.00 
Abidin kerja-kerja berkaitan 

2. SK Jelutong Kerja-kerja pendawaian 
Barat 2019 semula elektrik serta kerja 20,000.00 

kerja berkaitan 
3. SJK(C) Memperbaiki bumbung dan 9,000.00 Jelutong RC gutter 

2018 Membina tembok pagar 11,000.00 
Memperbaiki tandas tingkat 10,000.00 atas dan bawah 

Memperbaiki bumbung 30,000.00 
2019 Penukaran papan 15,000.00 ceiling/lelangit 

4. SJK(C) Kheng 2018 Naik taraf tandas yang telah 25,000.00 Tean lama dan usang 
Awning untuk murid 10,000.00 berlindung pada hari hujan 

Pasang Penapis Bumbung 

2019 dan Penutup Longkang elak 20,000.00 
pencemaran 

Pemasangan CCTV di tempat 
yang terlindung demi 10,000.00 

keselamatan 
Memperkukuhkan bumbung 
dan membaiki sistem saliran 30,000.00 

2020 air 
Menurap semula jalan tar di 20,000.00 kawasan sekolah 

5. SMJK Heng Ee Membaik pulih 18 tandas 
(CF) 2018 pelajar dan 2 tandas guru di 100,000.00 

blokA 
Membaik pulih Dewan 
Sekolah (Pendawaian 100,000.00 

2019 Bumbung dan Tingkap) 
Membaiki 2 gelanggang bola 
keranjang dan 2 gelanggang 30,000.00 

bola tampar 
Menaik taraf 15 tandas 70,000.00 pelajar lelaki dan perempuan 2020 Menaik taraf tingkap dan 20,000.00 langsir di bilik guru dan kelas 

Membaik pulih dewan kuliah 30,000.00 yang diancam anai-anai 
Bil. Nama Sekolah Tahun Skop Kerja Peruntukan 

(RM) 
6. SK Convent 2018 Naik taraf lantai bangunan 50,000.00 Green Lane sekolah 

2019 Naik taraf pintu grill, bilik 50,000.00 - darjah, bilik khas dan lantai 

2020 Naik taraf Bilik Reka Bentuk & 50,000.00 Teknologi dan kantin 
7. SMK Convent 2018 Melebarkan koridor sekolah 60,000.00 

Green lane 2019 Meratakan padang sekolah 70,000.00 

2020 Membaiki dan menaik taraf 70,000.00 kantin sekolah 
Jumlah (RM) 930,000.00 

PERKARA : 4(B)(IV)30 

SOALAN BERTULIS OLEH AHLI KAWASAN BATU LANCANG 
YB. ONG AH TEONG 

30. Nyatakan jumlah kenderaan rosak dan terbiar yang telah ditunda 
oleh MBPP sejak 2018 hingga 2020 mengikut kawasan. 

(a) Apakah perancangan masa depan untuk mengurangkan 
masalah tersebut? 

YB. JAGDEEP SINGH DEO AIL KARPAL SINGH 
MENJAWAB BAGI PIHAK Y.A.B. KETUA MENTERI 

30. Jumlah kenderaan rosak dan terbiar yang telah ditunda oleh 
Majlis Bandaraya Pulau Pinang (MBPP) sejak tahun 2018 
hingga 2020 mengikut kawasan adalah seperti berikut : 

Kawasan Jumlah 
Tahun Timur Laut Barat Daya Kenderaan 

Ditunda 
2018 120 46 166 
2019 145 74 219 

Setakat Ogos 60 52 112 2020 
Jumlah 325 172 497 

(a) Kerajaan Persekutuan melalui Kementerian Perumahan 
dan Kerajaan Tempatan (KPKT) telah mengeluarkan 
Garis Panduan Pengurusan Kenderaan Terbiar Di 
Kawasan Operasi Pihak Berkuasa Tempatan (PST) yang 
berkuatkuasa pada 13 Februari 2020 bagi membantu PBT 
dalam pengurusan dan penguatkuasaan kenderaan 
terbiar dengan lebih cepat dan cekap di kawasan operasi 

PBT. Perancangan Kerajaan Negeri bagi menangani 
masalah kenderaan rosak dan terbiar adalah seperti 
berikut: 

(i) Menyediakan jadual berkala bagi pelupusan 
kenderaan rosak dan terbiar dengan lebih kerap; 

(ii) Menjalinkan kerjasama dengan pihak Jabatan 
Pengangkutan Jalan (JPJ) bagi mengenal pasti 
pemilik kenderaan terbiar supaya kenderaan rosak 
dan terbiar tersebut boleh diambil tindakan; 

(iii) Menjalankan program advokasi kepada pemilik 
kenderaan supaya lebih bertanggungjawab dalam 
melupuskan kenderaan rosak dan terbiar ini dengan 
cara menjual kenderaan tersebut sebagai besi buruk 
ataupun komponen alat terpakai; dan 

(iv) Menggesa penduduk taman atau kawasan sekitarnya 
supaya memainkan peranan untuk melaporkan 
kepada pihak PBT sekiranya terdapat kenderaan 
rosak dan terbiar di kawasan kediaman mereka. 

